
Aningaasaqarnermut Naligiissitaanermullu 

Naalakkersuisoq 

Aningaasaqarnermut Akileraartarnermullu Ataatsimiititaliap pingasunngornermi 

ulloq 29. juni 2022-mi aalajangiineranik Naalakkersuisunut ilisimatitsineq. 

 

Tasiilami erngup nukinganik innaallagissiorfiup allineqarnissaanut atatillugu 

avataaniit inuiaqatigiit aningaasaqarnerinut kingunerisassanik naliliisitsinissamut 

aningaasalersuinissaq. Ataatsimiititaliap suliaa nr. 01.31.06/22-00990.  

 

“Naalakkersuisunit  inassutigineqarpoq, 

- kontomi pingaarnermi 73.01.01 Nunalerinermut, Imminut Pilersornermut, 

Nukissiutinut Avatangiisinullu Naalakkersuisoqarfik, aningaasaliissutit 2022-mi 0,4 

mio. koruuninik amerlineqarnissaat 

 

-  kontomi pingaarnermi 20.11.50 Ingerlatsinermut sillimmatit, aningaasaliissutit 

2022-mi 0,4 mio. koruuninik ikilisinneqarnissaat. 

 

Aningaasaqarnermut Akileraartarnermullu Ataatsimiititaliap oqaaseqaatai apeqqu-

taalu: 

Naalakkersuisut isummernissaannut tunngavissiaq ima aallartippoq: 

“UPA2022-mi Inatsisartut allannguutissatut siunnersuut imaattoq akueraat, tak. 

UPA2022 109 aamma 136: 

Politikkikkut suliarinninnerup ingerlaqqinnissaanut aallaavissatut, avataaneersut inuia-

qatigiit aningaasaqarneranni sunniutaasussanik misissueqqissaarnerat ingerlanneqassa-

soq, Tasiilami erngup nukinganik innaallagissiorfiup allilerneqarnissaanut suliap inger-

laqqinnissaanut piumasaqaatigineqassasoq, pillugu Inatsisartut aalajangiiffigisassaattut 

siunnersuut. 

 

UPA2022 109-p aamma 136-p aappassaanneerneqarnerinut atatillugu avataaneersunik 

inuiaqatigiit aningaasaqarnerannut kingunerisassanik misissuititsinissamut aningaasa-

liissutit pissarsiariniarlugit ilassutitut aningaasaliissutissanik qinnuteqaammik suliaqar-

toqarnissaanut inassuteqaat Naalakkersuisunit akuerineqarpoq.”  

 

Eqqortussaq pillugu Naalakkersuisunut eqqaasitsissutigineqassaaq Inatsisartuni aalajan-

giiffigisassatut siunnersuutit taakkununngalu allannguutissatut siunnersuutaajunnartut 

Naalakkersuisunit akuerineqarneq ajormata Inatsisartunilli akuerineqartarmata. Kiisalu 

ataatsimiititaliamit Naalakkersuisunut eqqaasitsissutigineqassaaq aalajangiiffigisassatut 

siunnersuutinut taaneqartunut marlunnut Sanaartornermut Ataatsimiititaliap allannguu-

tissatut siunnersuutaa tassaammata Inatsisartunit akuerineqartoq. Sanaartornermut 

Ataatsimiititaliap allannguutissatut siunnersuutaa ima oqaasertaqarpoq: 

Ulloq: 1. juli 2022 

J.nr.:   01.31.06/20-00990 

”Tasiilami erngup nukinganik innaallagissiorfiup allilerneqarnissaanut Naalakkersuisut 

suliniuteqarnissamik peqquneqarnissaannik inatsisartut aalajangiiffigisassaattut siun-

nersuut.” 

 

Taamaalillunilu suliamut Naalakkersuisut aallarniutigisaat eqqunngilaq. Taamaattumillu 

aningaasaliinissamut tunngavissat eqqortut aallaavigineqarnissaat qulakkeerneqaqqullugu 

suliamik iluarsisamik Naalakkersuisut nassiusseqqullugit ataatsimiititaliamit qinnuigine-

qarput. Tamatuma kingorna ataatsimiititaliap suliamik suliarinninnini nangissinnaas-

savaa. 

 

Aningaasaqarnermut Akileraartarnermullu Ataatsimiititaliap aalajangiinera 

Siuliani allassimasutut oqaaseqaateqarluni Naalakkersuisut inassuteqaataasa isummer-

figinissaat Aningaasaqarnermut Akileraartarnermullu Ataatsimiititaliamit kinguartinne-

qarpoq. 

 

Inussiarnersumik inuulluaqqusillunga 

 
Hans Peter Poulsen 

Aningaasaqarnermut Akileraartarnermullu Ataatsimiititaliap siulittaasua 


